
VENDIM 
Nr. 838, datë3.12.2014 

 

PËR DISA SHTESA DHE NDRYSHIME NË VENDIMIN NR. 904, DATË 12.12.2012, 
TË KËSHILLIT TË MINISTRAVE, “PËR PËRCAKTIMIN E KRITEREVE, TË 

PROCEDURAVEDHE DOKUMENTACIONIT TË PËRFITIMIT TË NDIHMËS 
EKONOMIKE NË ZONAT PILOT”, TË NDRYSHUAR 

 

Në mbështetje të nenit 100 të Kushtetutës dhe të neneve 10, pika 4, 20, 42 e 42/1, të ligjit nr. 
9355, datë 10.3.2005, “Për ndihmën dhe shërbimet shoqërore”, të ndryshuar, me propozimin e 
ministrit të Mirëqenies Sociale dhe Rinisë, Këshilli i Ministrave 

 
VENDOSI: 

 

1. Në vendimin nr. 904, datë 12.12.2012, të Këshillit të Ministrave, të ndryshuar, bëhen këto 
shtesa dhe ndryshime: 

a) Pas shkronjës “f”, të pikës 3, shtohen shkronjat “g”, “gj” dhe “h”, me këtë përmbajtje: 
“g) Vërtetimin për regjistrimin në shkollë për fëmijët që fillojnë klasën e parë; 
gj) Vërtetimin për ndjekjen e shkollës lëshuar nga shkolla, i cili është i detyrueshëm për t’u 

dorëzuar dy herë brenda një viti shkollor; 
h)Fotokopje të librezës së vaksinimit që provon vaksinimin sipas kalendarit të detyrueshëm 

për grup-moshat e fëmijëve.”.  
b) Pas pikës 17shtohen pikat 17/1 dhe 17/2, me këtë përmbajtje:  
“17/1. Për ata anëtarë të familjes, fëmijë, të cilët vërtetojnë se ndjekin arsimin e detyrueshëm 

9-vjeçar, deri në moshën 16 vjeç, marrin një shtesë në masën 300 (treqind) lekë në muaj gjatë vitit 
shkollor. 

17/2. Për ata anëtarë të familjes, fëmijë, të cilët vërtetojnë se janë vaksinuar sipas kalendarit të 
vaksinimit, marrin një shtesë në masën 100 (njëqind) lekë për çdo vaksinë të kryer.”. 

c) Në shtojcën 1, bashkëlidhur vendimit, formulari “Pjesa 1: Demografia e familjes” 
zëvendësohet me formularin me të njëjtin titull që i bashkëlidhet këtij vendimi. 

2. Efektet financiare për zbatimin e këtij vendimi fillojnë nga 1 dhjetori 2014 dhe përballohen 
nga fondet buxhetore të vitit 2014, miratuar për Ministrinë e Mirëqenies Sociale dhe Rinisë. 

 Ky vendim hyn në fuqi pas botimit në Fletoren Zyrtare. 
 

KRYEMINISTRI 
Edi Rama 



 



 


